
Efni: Umsögn BSRB um frumvarp til laga um breytingu á lögum um aðför, nr. 90/1989, 
lögum um nauðungarsölu nr. 90/1991, og lögum um gjaldþrotaskipti o.fl., nr. 21/1991. 
Þskj. 554 -  322. mál.

BSRB hefur fengið til umsagnar frumvarp til laga um breytingu á lögum um aðför, 
nauðungarsölu og gjaldþrotaskipti o.fl.

Að meginefni til styður BSRB frumvarpið. Telur bandalagið það vel að aukin sé 
leiðbeiningarskylda vegna nauðungarsölu og gjaldþrotaskipta og jafnframt að lengdir séu þeir 
frestir sem frumvarpið kveður á um. Hins vegar lýsir bandalagið áhyggjum sínum yfir 
væntingum þeirra sem eiga í greiðsluerfiðleikum til frumvarpsins, þá sérstaklega vegna 
styttingu fymingarfrests sem kveðið er á um í 6. gr. BSRB telur að almenningur geri sér ekki 
nægilega vel grein fyrir því að hægt sé að slíta fymingu og á þann hátt halda kröfu á lífi 
endalaust.

Bandalagið gerir eftirfarandi athueasemdir við einstakar greinar frumvarpsins:

3 - S f:
I 3. gr. frumvarps er kveðið á um að sýslumaður skuli verða við ósk gerðarþola um að fresta 
fram yfir 31. ágúst 2009 töku ákvörðunar um byrjun uppboðs eða ráðstöfun fasteignar þar sem 
gerðarþoli heldur heimili og hefur skráð lögheimili. BSRB leggur til að miðað verði við 31. 
desember 2009 í stað 31. ágúst. Er þetta lagt til vegna þess hve misjafnt getur verið hve langt 
mál skuldara geta verið komin vegna greiðsluerfíðleika sem eiga rót sína að rekja til 
efnahagsaðstæðna.

5. gr.
I 5. gr. frumvarps er kveðið á um að fymingarfrestur verði tvö ár, en sé fymingu slitið innan 
hans fari um fymingarfrest upp frá því eftir almennum reglum. BSRB leggur til að reglum um 
fymingu verði breytt svo að ekki verði hægt að halda slíkum kröfum á lífi endalaust. BSRB 
telur það afar ósanngjarnt og óeðlilegt að einstaklingar sem ekki geta greitt allar sínar skuldir 
við gjaldþrotaskipti þurfi að sæta því að vera skuldum vafnir þar til allar skuldir þeirra eru

BSRB
greiddar eða ef fymingu er ekki slitið. Sér í lagi í ljósi þess að hið sama gildir ekki um 
lögaðila.

Að slepptri umræðu um þau neikvæðu áhrif sem gjaldþrotaskipti hafa á skuldara og 
fjölskyldur þeirra telur BSRB að líta verði til þess hversu auðvelt aðgengi var að 
lánsfjármagni á síðastliðnum árum, sérstaklega til fasteignakaupa en einnig kaupa á 
varanlegum neysluvörum. Þau lán voru m.a. verðtryggð eða gengistryggð myntkörfulán og er 
því ljóst að skuldsetning margra er mikil í ljósi efnahagsaðstæðna, þ.e. verðbólgu, almenns 
samdráttar, kjaraskerðingar, atvinnuleysis, verðhruns á eignum og sölutregðu.

6. gr.
I 6. gr. fnamvarps er kveðið á um að skiptastjóri geti með samþykki veðhafa heimilað skuldara 
að búa áfram í húsnæði í eigu gjaldþrotabús í allt að tólf mánuði. BSRB leggur til að skilyrði 
um samþykki veðhafa verði fellt brott úr frumvarpinu og kveðið verði á um að skiptastjóri 
geti heimilað skuldara að búa áfram í eigin húsnæði í eigu gjaldþrotabús í allt að tólf mánuði.
Með þeim hætti væri svigrúm skuldara aukið verulega sem er í samræmi við markmið 
frumvarpsins. BSRB sér engin rök þess efnis að til þurfi samþykki veðhafa undir þeim 
kringumstæðum sem nú ríkja í íslensku efnahagslífi. Telja verður ljóst að vegna verðhruns og 
sölutregðu á fasteignamarkaði muni slík breyting hafa lítil áhrif á hagsmuni veðhafa. Þá verði 
undir þessum kringumstæðum að gefa hagsmunum skuldara og fjölskyldum hans meira vægi 
en lánardrottna. Með þeim hætti væri dregið úr neikvæðum áhrifum gjaldþrotaskipta.

Fyrir hönd BSRB

framkvæmdastj óri

